
Жасанды интеллекттің қазақ тіліндегі семантикалық талдау мүмкіндіктері

Қазіргі қазақ тіліндегі жасанды интеллект (ЖИ) тілінің ұлттық тіл байлығын пайдалану деңгейі, оның функционалды-семантикалық мүмкіндіктері филолог мамандарды алаңдатып отыр. Жасанды интеллект – тәжірибеге негізделген көмекші құрал, алайда одан сапалы жауап алу үшін сауатты промт құрастыру қажет.
Қазіргі таңда ChatGPT (OpenAI), Google Gemini (бұрынғы Bard), Claude (Anthropic), Grok (xAI), Microsoft Copilot, Perplexity, DeepSeek сияқты ЖИ үлгілері кең таралғанымен, қазақ тіліндегі мәтіндерді өңдеуде бірқатар кемшіліктер байқалады. Алайда қазақ тілінде белгілі бір сұранысты іздеу кезінде нақты тілдік бірліктерді талап етіп сұрасаңыз, шығарманың не ғылыми зерттеу жүргізілген еңбектің дереккөздердегі беттерін көрсетіп береді. Ал сол кітапты тауып алып, сол бетті қарасаңыз ондай мәліметтті ол беттен таба алмайсыз. Сосын «Сен берген мәлімет кітаптан таба алмадық. Мынау мына бетте жоқ, сен қайдан алдың?» деп жауап жазсаңыз, «Иә, сен дұрыс байқадың әрі терең талдау жасап отырсың. Сенің жауабыңа тәнтімін» деп жауап береді. Ал синонимі көп, терең мағыналы, философиялық мәтіндерді, жазушылық қабілеттерін ашатын мәтіндерді жазуға ЖИ қауқарсыз. Оған әлі әлеуеті жетпейді. 
ЖИ қандай тапсырманы берсеңіз де ағылшын тіліндегідей терең талдай алмайды. Қазақ тілінде өрісін кеңге жаю үшін қолданатын, сұраныс көп болған сайын тілдік қоры дамиды. Кішкентай баламен күнделікті ана тілінде оқып, ойын ойнап, есейгенде кітап талқылағандай жасанды интелектінің де қазақшасы солай дамымақ. Ал ЖИ жинақтаған қазақ тіліндегі ақпараты, талдауы, кейбір жұмбақтарды жауабын, есепті шығаруы бізге көмекші құрал бола алады. Бір кітапты оқып отыруға уақыт таппасаңыз, қысқаша мәлімет, талдау жүргізіп береді, яғни сіз уақыттан ұтасыз. Ал лингвистикалық талдауларға келгенде міндетті түрде субъекті ретінде тексерісті талап етеді. 
ChatGPT чатынан «Сіріңке қара» сөзіне мысал келтіріп берші деген сұрақ қойылды. 
«Сіріңке қара» деген бейнелі сөз әдетте әлсіз, бойы аласа, арық немесе қуарып кеткен адамды сипаттау үшін қолданылады. Мысалы:
– «Жанаттың жаңа көршісі сіріңке қарадай шымыр, бірақ өте пысық жігіт екен».
– «Ауылға барған сайын, кішкентай сіріңке қара інімді көріп, еркелеткім келіп тұрады».
Бұл сөз көбіне жағымсыз мағынада емес, кейде әзіл ретінде немесе адамның сыртқы сипатын дәл жеткізу үшін қолданылады. Бұл сіріңке қара адамның түсіне қатысты айтылады (ChatGPT мат-ры). Кез келген түр мен түс атаулары адам танымының когнитивті-ассоциативті қабылдау ерекшеліктерімен беріледі. «Сіріңке қара» сөзінің мағынасы «қошқыл қара рең» дегенді білдіреді. ЖИ бұл тіркестің семантикасын толық бере алмады.
Егер осы ғылым салаларын ЖИ – дің «машиналы миына» ендіре алғанда, лингвистикалық талдаулардың зор мүмкіндіктеріне қол жеткізуге бола алады. Жасанды интеллект таза теориялық ғылым емес, сондай-ақ роботтар сияқты нақты өмірдегі интеллектуалды жүйелерді құруға қатысты қолданбалы мәселелермен айналысады. Сондықтан жасанды интеллект мамандары семиотикаға психология немесе лингвистикадан кем емес қызығушылық танытатыны анық. Сондықтан қазіргі уақытта нейрон тәрізді жасанды желілерді құруға байланысты зерттеулерге көп көңіл бөлінуде. «Жайма шуақ» сөздерінің синонимін тауып берші деп сұрасаңыз, ЖИ былай мәтін құрастырды:
«Жайма шуақ» сөз тіркесінің мағынасы – жайлы, жұмсақ, жылы, тыныш, бейбіт деген ұғымдарды білдіреді. Осыған сәйкес синонимдері мағыналық реңкіне қарай төмендегідей: 
Негізгі синонимдер: Жылы, жайлы, жұмсақ, мейірімді, сабырлы
Контекстік (қолданысқа байланысты) синонимдер: Биязы, көңілді, тынық, бейбіт, рахат
Мысалдар: Жайма шуақ мінез → биязы мінез, жұмсақ мінез; Жайма шуақ күн → жылы күн, жайлы күн. (ChatGPT мат-ры).
Осы секілді «Абадан, кебеже, алдаспан, зерлі аяқ, айбалта, шоқпар, адалбақан және т.б. көнерген сөздерді жазып сұрау арқылы ЖИ тілінің қаншалықты қазақ тілін меңгергендігін байқадық. Қате жауап берсе оны түзетуге мүмкіндік бар. Ескерту арқылы ол өзіне қате ұғымды дұрыс тануына өзіміз ықпал етеміз. 
ChatGPT сияқты ЖИ үлгілері қолданбалы және лингвистикалық тапсырмаларды жақсартуға үлкен уәде бергенімен, оларды қолдану этикалық ойлармен және мазмұнның сапасы мен түпнұсқалығын сақтау міндеттемесі арқылы реттелуі керек. Бұл зерттеу қолданбалы лингвистикада ЖИ этикалық пайдалануды шаралары бойынша нұсқаулықтардың қажеттілігін көрсетеді және осы саладағы түтынушылар мен зерттеушілер үшін цифрлық құзыреттердің маңыздылығын атап көрсетеді.

